
 Qudāmah telah memeluk Islam ketika ia sedang muda

remaja baharu meningkat umur 19 tahun. Ia telah

memeluk Islam bersama-sama dengan saudara lelakinya yang tua

dan adik-adiknya. Qudāmah adik beradik telah menderita

berbagai-bagai tekanan dan penganiayaan dari kaum Musyrikin,

sehingga Qudāmah  terpaksa berhijrah bersama-sama orang-orang

Islam yang tertindas itu ke negeri Ḥabshah. Sekembalinya

dari sana ia pun berhijrah ke Madīnah – negeri yang

mempunyai riwayat yang cemerlang dalam sejarah perkembangan

Islam.

Perjuangannya

 Qudāmah ibn Maẓʻūn raḍiya Allahu ‘anhu, telah berjuang

dengan gagahnya bersama-sama Rasulullah ṣallā Allahu ‘alayhi 

wa sallam kerana mempertahankan dan menegakkan Islam di muka

bumi. Medan-medan pertempuran Badar, Uḥud, Khandaq dan

lain-lain medan perang yang bersejarah telah ditempuh  oleh

Qudāmah dengan gagah beraninya.

 Dalam zaman Saydinā ʻUmar menjadi Khalifah, Qudāmah 

telah dilantik menjadi pesuruhjaya yang mengendalikan

pemerintahan wilayah Pulau Baḥrayn.

 Patut juga disebut, selain daripada Qudāmah

ibn Maẓʻūn, ada beberapa orang lagi sahabat-sahabat Nabi

yang besar dari “keluarga Maẓʻūn” yang mashur

ini. Di antaranya ialah: ʻUthmān ibn Maẓʻūn, ‘Abd Allāh ibn

al-Sā’ib ibn Maẓʻūn, dan al-Sā’ib ibn ʻUthmān ibn

Maẓʻūn - raḍiya Allāh ʻanhum.

 

Sahabat Nabi yang Terbilang
Qudāmah Ibn Maẓʻūn

 Nama penuhnya: Qudāmah ibn Maẓʻūn al-Jamḥī al-Qurshi. Zahir di Makah al-Mukaramah pada tahun 32 sebelum

Hijrah (590 M.) dan wafat pada tahun 36 Hijrah – 656 Masihi.

 

        “Akan engkau maki-maki lagi Muḥammad?

Aku telah beragama dengan agama Muḥammad dan akan

aku ucapkan apa yang diucapkan Muḥammad. Kalau

engkau berani cuba balas pukulanku” – ini

ialah perkataan Ḥamzah Bin ʻAbd al-Muṭalib ketika

memukul Abū Jahal.

Ḥamzah

      Pahlawan Islam yang gagah, ayah saudara

Nabi! Sejarahnya ini disebut di dalam buku 

Syuhada Islam 1 dengan nama:

Singa Allah

Ḥamzah Bin ʻAbd al-Muṭalib

      Ceritanya bersemangat dan membawa

semangat. Lihat sejarah keberaniannya. Senaskhah

hanya 50 sen post 10 sen.


